
	HIGH SCHOOL & BEYOND PLANNING (KŌKAR KO ÑAN HIGH JIKUUL & TOKÃLIK) & RÉSUMÉ
Mokta jen an ajri eo nejum kadiwōjlok jen high jikuul, ej aikuj kadedelok an kōmman High School & Beyond Planning (Kōkar ko an High Jikuul im Tokãlik) ikkijien tibdikin melele ko kōn men ko eitoklimo kaki, kilaaj ko, im kōkar ko. Kōkar in emaroñ jipañ junior ro kããlōt ewi ial ko ñan loori bwe ren maroñ tōpar kōttōpar ko aer ãlikin high jikuul.
High School & Beyond Planning (Kōkar ko ñan High Jikuul & Tokãlik) eo an jodikdik eo nejum ej aikuj kobaiki juon résumé eo ededelok kanne. Juon résumé (ak laajrak in makūtkūt ko) ej juon wãween eo elap an emman ñan an juon kwalok kōn e make. Ej juon wōt wid in peba, bōtaab elap an jipañ ilo iien kanne aplikãjen ko ñan jikin jerbal ko ilo jōmar, internship ko, scholarship ko, im kallōj. Juon résumé ej kwalok ilo tukadu kōn iminene ko an jodikdik eo nejum im kapeel ko an.
Kōnke enañin aolep scholarship ko rej aikuj an dedelok kanne ikōtaan Oktoba im Eprōl, kiō ej juon iien emman ñan kappok scholarship ko im ain jabdewōt peba ko rekkar ñan jipañ jerbal ko an aplikãjen eo. 
Elōñ rilelok ro an scholarship rej kōtmãn jodikdik eo nejum ñan kobaiki juon laajrak in jerbal ko an moktalok im an kiō, intership ko, jerbal ko ej bōk konaan, makūtkūt ko an jikuul rejenolok jen katak ko, wiin ko, honor ko, im jerbalin tōl juon kumi. Melele kein maroñ kakobaiki ilo wãween eo epidodo ñan juon résumé, im kōjparok iien ñe kanne ñan aplikãjen ko ñan scholarship. 
	
	
	WÃWEEN KANNE ÑAN JÃÃN IN JIPAÑ ÑAN JIKUUL
Kwe im ajri eo nejum aikuj kanne ñan jããn in jipañ ko ñan jikuul ilo Oktoba ilo iiō in senior eo an ilo high jikuul. Buñtōn eo jinointata ej FAFSA ñan jããn in jipañ ko jen kien eo an federal ak state. FAFSA ej jutak kōn Free Application for Federal Student Aid (https://fafsa.ed.gov/). Rijikuul ro ej aikuj wōr aer SSN (Social Security Number, Nōmba in Jojal Jikiuriti) ak juon kaat eo ej kamool an wōr mãlim ñan jokwe lal eo ñan maroñ kanne ñan FAFSA. Pãrōn ro ejjab aikujin wōr men kein jimwor ibbeir ñan aer jain ilo etan ajri eo nejier. Innem, elaññe ejjelok am SSN, ak ewōr an ajri eo nejum, ajri eo nejum ej maroñ wōt kanne ñan FAFSA.
Jodikdik eo nejum ej aikuj kanne WASFA ñe ejjelok peba in kamool aer deloñ tok lal in ak jab kōiie ñan bōk jããn in jipañ jen federal kōn jekjek eo rej pãd ie ilo juon lal. 
	Armej ro rej kanne WASFA rej kanne wōt ñan jããn in jipañ ko jen state, ãinwōt Washington Grant. Etal ñan https://wsac.wa.gov/wasfa ñan melele ko relaplok.
Ñe ej itok ñan scholarship ko, rijikuul ro ekkã aer kajju kanne ñan rilelok eo. Armej ro, doulul ko, im kompani ko rejenolok maroñ aolep rilelok ro am scholarship ko. Naan eo "rilelok" ej melelein juon eo ej ajej ak lelok jããn in scholarship ko. Bar juon alen, kadedelok juon profile ilo theWashBoard.org ej juon wãween eo emman ñan jinoe kappok im kanne ñan scholarship ko.
Kajjitōk ippãn kaunjelōr eo an jikuul eo ñan melele ko relaplok kōn jããn in jipañ. 

KWAR KE JELÃ?
Ñe ej wōr neji ilo iien pãd high jikuul emaroñ kōmman bwe en ben kōmman kōttōpar ko ñan pukōt jelãlokjen ko reutiejlok, bōtaab menin bōbrae ko rejjab aikuj men ko reben ñan madmōdi. 
Ñe menin ej jerbal ñan eok, etale kããlōt ko, ekoba jikin jokwe ko ñan baamle, jikin lale ajri ro ion‑kããmpōj, im būrokraam in tiikri ko onlain im jimwor onlain im ilo kilaaj.

	SCHOLARSHIP KO 
Ewōr ruo kain scholarship ko‑‑pãpãd ion joñan aikuj im pãdpãd ion maroñ im kajoor ko. Scholarship ko pãdpãd ion joñan aikuj rej lelok ñan rijikuul ro ewōr aikuj ikkijien jããn. Scholarship ko pãdpãd ion maroñ im kajoor ko rej lelok itok jen tōprak ko ilo katak ko, jerbal in bōk konaam, ak juon tōlan eo ej make wōt, kadkad, ak itoklimo ko.
Elōñ scholarship ko kar kōmmane ñan kumi ko ñan kajojo jekjek ippãn armej; ñan waanjoñak, ewōr scholarship ko ñan kōrã ro eo ewōr aer kōttōpar ñan jerbal ko iumwin science. Jet scholarship ko maroñ wōr ñe jodikdik eo nejum ej itok jen juon kain jejjōtin wãween mour.
	
	Juon scholarship emaroñ bōk eddoin aolepen tuwijen eo, ak emaroñ lelok tarin juon wōt alen kōn jejjo buki tala ko. Jabdewōt iaer, ewōr tokjen kanne ñan e kōnke enaaj jipañ kadiklok joñan wōnããn jikin jelãlokjen eo. 
Washington ewōr an webjait eo emman ñan kappok scholarship, theWashBoard.org, kar kōmmane jen Washington Student Achievement Council. Ejjelok wōnããn im ejjelok kein kareelel, menin wia, ak melele bajjōk ko rej beddo walok.

	
	
	

	LAAJRAK KO ÑAN RIJIKUUL EO ÑAN KŌMMANI
[bookmark: _Hlk171493706]Wōnmaanlok ilo am jerbale juon résumé—Men in enaaj aorōk ñan aplikãjen eo am ñan kallōj.
Bar loelok kaunjelōr eo am ñan kōmmane jikejuul in seniof (kilaaj joñoul ruo) eo am. Lukun lale bwe kwōn deloñe kooj in kilaaj ko rebben eo kwōj kōiie ñan bōki. 
Rejijtōr im bojak ñan iien kōmman ko an SAT im ACT ilo allōñ ko ilo spring. Kajjitōk ippãn kaunjelōr eo am ñe ewōr wãween am maroñ jolok wōnããn ko ñan bōki.
Kajiitōk ippãn kaunjelōr eo am kōn bellok ko in jōmar ilo kããmpōj ko an kallōj. Men kein remaroñ juon wãween eo emman ñan lale mour in kallōj im kōmman aer reel lok wōt kake eok ñan kadeloñ ñan kallōj eo.
Jino jelã kōn jipañ ko an kallōj im jããn in jipañ ko. 
Kōkããl e profile eo am ilo theWashboard.org im kappok scholarship ko. 
	
	
	RUBWE INNOÑ BAJJŌK KO
INNOÑ BAJJŌK: Scholarship ko ejjelok tokjen ad kate kōj kaki.
ILO MOOL: Kabwilōñlōñ! Kwōnej ke bōke ñe juon enaaj lewaj ñan eok juon jerbal paat‑time eo kwōj bōk kōn $50 juon awa? Ejab kwolukun nej! 
Lōmnak in kanne ñan scholarship ko ãinwōt juon jerbal paat‑time. Ñe kwōnaaj jolok 20 awa ñan kappok im kanne ñan scholarship ko im naaj iwōj juon wōt scholarship eo tarin $1,000, melelein kwar bōk kōn $50 juon awa itok jen kate ko am. 
Kōmmane math eo – scholarship ko elap tokjeir ñan am jolok iien kaki! 
Lale bwe kwōn loor kōmelele ko, kwalok kōn bwebwenato eo am, im men bwe juon en ãlij an riiti jerbal ko am ilo aplikãjen eo. Kōjerbal kein jipañ ko onlain ñan kappok scholarship, ãinwōt theWashBoard.org, ñan jipañ eok pukōt scholarship ko kwōh kōiie ñani im jinoe kanne. 
Kemejmej, ñe kwōban kadeloñ jabdewōt aplikãjen, eban wōr am maroñ in wiin jããn ko ejjelok wōnãer ñan kallōj!

	LAAJRAK EO AN BAAMLE EO ÑAN KŌMMANI 
[bookmark: _Hlk171493719]Jipañ ajri eo nejum kōmmane juon résumé. Jipañ jodikdik eo nejum lōmnak kōn tōprak ko, makūtkūt ko, im iminene ko ilo jerbal. 
Kōnnaan kōn bōk kooj in kilaaj ko rebben iiō eo tokãlik. Bōk kooj in kilaaj ko an lãbōl eo an kallōj ak honor ãinwōt juon senior (kilaaj joñoul ruo) emaroñ jipañ ajri eo nejum bojak ñan jerbla ko an kallōj — im men kein rej bar kooj in kilaaj ko wōpija ro rej kadeloñ rijikuul rekōnaan loi. Jelã elaplok kōn kilaaj ko reutiejlok.
Kajjitōk ippãn kaunjelōr eo an ajri eo nejum kōn bellok ko in jōmar ilo kããmpōj in kallōj ko. Ñe emaroñ, jipañ jodikdik eo nejum loelok kajojo kããmpōj ko.
Kaminene eok kōn jipañ ko an kallōj im jããn in jipañ ko. 
Jipañ ajri eo nejum bojak ñan teej ko ñan deloñe kallōj. Elōñ junior (kilaaj joñoul juon) ro rej bōk teej ko ñan deloñe kallōj, ãinwōt SAT im ACT, ilo allōñ ko ilo spring ñan jinoe kōttōpare kōkar ko an kallōj.
Kaminene eok kōn theWashboard.org. Jipañ jodikdik eo nejum kōmmane ak kōkããl juon profile im jino kappok. 
	
	
	



image1.jpg




image2.png




image3.svg
   


image4.png




image5.svg
           


